
Ek, die ondergetekende, verklaar hiermee dat die werk in hierdie tesis

vervat, my eie oorspronklike werk is en dat ek dit nie vantevore in die

geheel of gedeeltelik aan enige universiteit ter verkryging van 'n graad
voorgelé het nie.

Figuur 2: Samestelling van voertuigkoste (Badenhorst,1994: 7)

Die huur van die perseel (deel van oorhoofse koste op Figuur 2) is die volgende
element wat bespreek word. Ongeag van hoe groot die operateur se vloot is, moet hy 'n
terrein hé waar die voertuie parkeer kan word. Die koste van die parkeerarea moet
ingesluit word by die koste van die voertuig wat die ruimte benut. Indien die parkering
onderdak is, moet die waarde van die gebou ook in berekening gebring word
(Badenhorst, 1994).

Badenhorst (1994) sé dat rente op kapitaal in voertuie belé ook as 'n staande koste-item
van voertuie beskou moet word. Om hierdie rede moet dit ook by vaste koste ingesluit
word. In die lig van die relatiewe hoé rentekoerse en inflasie word die koste van lenings
'n belangrike faktor in alle besigheidsbesluite. Die operateur moet dus streef na wins uit

die bedryf van die besigheid, asook na 'n opbrengs uit die kapitaal geinvesteer.

Waardevermindering verwys na die verwagte leeftyd en die herverkoopwaarde van 'n
voertuig. Die verwagte leeftyd van 'n voertuig kan in jare of afstand (in kilometer)
uitgedruk word. Daar moet dus voorsiening gemaak word vir die vervanging van die

voertuig en die opbou van 'n fonds uit die inkomste van die huidige voertuig. 'n Metode

